
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ  
ᑐᓴᕋᑦᓴᖅ ᐃᒥᓕᕆᔪᖅ − ᓇᖕᒥᓂᖃᖅᑏᑦ 

ᐋᑦᑑᐸ 21, 2021 − ᐃᖃᓗᐃᑦ, ᓄᓇᕗᑦ 

 
ᓄᓇᓕᐸᐅᔭᐃᑦ ᐃᖃᓗᐃᑦ ᖃᐅᔨᒪᖁᔨᓕᕐᒥᔪᑦ ᓇᖕᒥᓂᖃᖅᑎᐅᔪᓂᑦ ᐱᒋᐊᕐᓗᑎᒃ ᑎᓴᒻᒥᕐᒥ, ᐋᑦᑑᐸ 21, 2021, 
ᓄᓇᓕᐸᐅᔭᐃᑦ ᐃᖃᓗᐃᑦ ᐱᒋᐊᓛᕐᒪᑕ ᐃᒻᒪᐃᖃᑦᑕᓂᕐᒥᑦ ᑰᒻᒥᑦ ᐃᒥᖅᑖᒥᓂᕐᒥᒃ ᓇᖕᒥᓂᖃᖅᑎᓄᑦ. ᓇᖕᒥᓂᖃᖅᑎᐅᔪᑦ 
ᐅᖄᓚᒋᐊᓖᑦ ᐃᒥᓕᕆᔪᓄᑦ ᐅᕗᖓ 867-979-5603, ᐊᑎᓕᐅᕈᒪᒍᑎᒃ ᓇᖕᒥᓂᖃᕐᕕᒥᓂᒃ ᐃᒻᒪᑦᑕᐅᓂᐊᕐᒪᑕ.   
 
ᐃᒻᒪᑦᑕᐅᖃᑎᓂᐊᖅᑐᑦ ᐃᑲᕐᕋᐃᑦ ᐊᑯᓐᓂᖏᓐᓂ ᐱᒋᐊᕐᓗᑎᒃ ᐅᓪᓛᒃᑯᑦ 8-ᒥ 11-ᒧᓄᑦ ᐅᓪᓗᒃᑯᑦ, ᓇᒡᒋᔾᔭᐅᒥᑦ 
ᑕᓪᓕᒥᕐᒧᑦ. 
 
ᓇᖕᒥᓂᖃᖅᑎᐅᔪᑦ ᐃᖕᒥᓂᒃ ᖃᑦᑕᖃᓯᓐᓇᕆᐊᓖᑦ ᓇᖕᒥᓂᖃᕐᕕᒻᒥᓂ, ᐃᒻᒪᑐᐃᓐᓇᕆᐊᓕᓐᓂᑦ.  ᓇᓗᓇᐃᕐᓯᒪᒋᐊᓕᒃ 
ᖃᑦᑕᐃᑦ ᓴᓗᒪᑦᑎᐊᕋᓗᐊᕐᒪᖔᑕ ᐃᓗᖏᑦ ᐊᒻᒪ ᐃᒻᒪᒐᕐᓂᓪᓗᑎᒃ. 
  
ᓇᖕᒥᓂᖃᕐᕕᖏᑕ ᐃᒥᑦᓴᖏᓐᓂᑦ ᐃᒻᒪᑦᑕᐅᒌᕋᐃᒍᑎᒃ, ᓇᖕᒥᓂᖃᖅᑎᐅᔪᑦ ᐃᖕᒥᓂᒃ ᖃᑦᑕᒥᓂᒃ ᓇᖕᒥᓂᖃᕐᕕᐊᑕ 
ᐃᓪᓗᖏᓐᓄᑦ ᐃᓯᕐᓯᖃᑦᑕᕆᐊᖃᕐᓂᐊᖅᑐᑦ. 
 
ᓄᓇᓕᕐᒥᐅᑕᐃᑦ ᐅᔾᔨᕈᓱᔾᔫᒥᖁᔭᐅᓂᐊᖅᑐᑦ ᓄᓇᒃᑰᔫᖅᑎᓪᓗᒋᑦ ᐊᒻᒪ ᐱᓱᑦᑎᓪᓗᒋᑦ ᖃᓂᒋᔭᖏᒍᑦ ᐃᒥᕐᒧᑦ ᓄᓇᒃᑰᔫᑦ, 
ᐊᒻᒪ ᖃᐅᔨᓴᕐᔫᒥᕙᓪᓗᑎᒃ ᑯᕕᕕᐅᕙᑦᑐᑦ ᐃᓚᖏᑦ ᓯᑯᐊᕐᓯᒪᑐᐃᓐᓇᕆᐊᖃᕐᒪᑕ. 
 
ᓇᖕᒥᓂᖃᖅᑎᐅᔪᑦ ᐊᒻᒪ ᓄᓇᓕᕐᒥᐅᑕᐅᔪᑦ ᐃᖅᑲᐃᑎᑕᐅᕗᑦ ᑰᒻᒥᒃ ᐃᒥᖅ ᐱᔭᐅᓯᒪᔪᖅ ᐊᑐᖅᑕᐅᖏᓐᓂᖏᓐᓂ 
ᑎᖅᑎᑎᒋᐊᖃᖅᐸᓂᐊᕐᒪᑕ ᐅᐊ (1) ᒪᓇᒧᑦ, ᐅᕝᕙᓘᓐᓃᑦ ᓂᕿᓕᕆᔾᔪᑎᐅᓂᐊᕈᓂ. 

